
ᓯᑰᑉ ᐊᐅᓚᓂᕆᓲᖏᑦ ᓯᒻᒥᖃᓲᖑᓂᖏᑕᓗ ᐊᓯᔾᔨᖅᑕᓕᓐᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ  
 

ᐊᕐᕌᒍᒧᑦ ᐅᓂᒃᑳᖅ 2017; ᓚᐃᓴᓐᓯ # 02 002 17R-M 
 

ᓗᒃᑖᖅ ᓗᒃ ᑲᐅᑉᓚᓐᑦ, ᐱᓕᕆᕝᕕᖓ ᓄᓇᓕᕆᔪᓄᑦ, ᓯᓚᑦᑐᖅᓴᕝᕕᔾᔪᐊᖓ ᐋᑐᕚᑉ 
ᖃᕆᓴᐅᔭᒃᑯᑦ: luke.copland@uottawa.ca, ᑕᓚᕘᖅ: 613 562 5800 ᓇᑭᓪᓗᒍ 2826 

 
 
ᓄᓇᒥ ᖃᐅᔨᓴᓐᓂᕗᑦ ᐱᒋᐊᖅᖢᓂ ᒪᐃ 2017 ᑕᑉᐱᑲᓂ ᖃᑯᖅᑕᖅ ᓯᒻᒥᒃ, ᐊᒃᓱᓪ ᕼᐊᐃᐴᒡ ᕿᑭᖅᑖᓂ, ᑲᔪᓯᓪᓗᒋᑦ 
ᐊᕐᕌᒍᒐᓴᓐᓄᑦ ᓯᒻᒥᐅᑉ ᖃᓄᐃᑉᐸᓪᓕᐊᓂᖓᓄᑦ ᓇᓗᓇᐃᖅᓯᔾᔪᑎᑦᑎᓐᓂᒃ ᓅᑉᐸᓪᓕᐊᓂᖓᓄᑦ. ᐃᓚᖃᖅᖢᓂ ᐊᐳᑖᑕ 
ᐊᐳᔾᔭᕆᓐᓂᖓ ᓂᓚᖓᑕᓗ ᐊᐅᒃᐸᓪᓕᐊᓂᖓ ᐊᑐᖅᖢᒋᑦ 40 ᓇᑉᐸᖅᑯᑎᑦ ᓯᒻᒥᐅᑉ ᕿᑎᓪᓗᐊᖓᒍᑦ, ᐃᓚᖃᖅᖢᑎᒃ 
ᖁᒻᒧᑦᑎᑕᐅᓯᒪᔪᓂᒃ ᑎᓴᒪᓂᒃ ᑐᖅᑯᖅᑕᐅᓲᑦ ᓇᓗᓇᐃᕆᔪᑦ ᓯᒻᒥᐅᑉ ᐃᖏᕐᕋᓂᐊᑕ ᓱᒃᑲᓂᖓᓐᓂᒃ, ᐊᒻᒪᑦᑕᐅᖅ 
ᓂᒡᓕᓇᓐᓂᐊᑕ ᓇᓗᓇᐃᕈᑎᖏᑦ ᓯᒻᒥᐅᑉ ᐃᑭᐊᖓᓄᑦ ᓂᒡᓕᓇᓐᓂᐊᓄᑦ ᐊᑐᓲᑦ. ᑖᒃᑯᐊ ᓇᓗᓇᐃᕆᓪᓗᑎᒃ ᑕᒪᓐᓇ 
ᓂᓚᖓ ᖃᐹᖅᐸᓯᐊᓃᑦᑐᖅ ᓂᒡᓚᓱᓐᓂᖃᖅᖢᓂ −10°C ᐃᑭᐊᖓᒍᑦ ᑎᑭᖢᒍ 12 ᒦᑕᒧᑦ ᓂᐅᖅᑐᒐᑎᒍᑦ, ᑕᐃᒪᓐᖓᑦ 
ᓱᕌᓗᐊᖅᓯᒪᓐᖏᑦᑐᖅ ᐊᕐᕌᒍᖏᓐᓂᒃ ᖃᐅᔨᓴᖅᑕᐅᓕᕋᒥ 1980−ᖏᓐᓂᒃ ᐱᒋᐊᖅᖢᑎᒃ.  
 
ᑕᖅᑭᐊᒍᑦ ᔪᓚᐃ 2017, ᐱᓕᕆᐊᖃᒃᑲᓐᓂᓕᖅᖢᑕ ᐱᔨᑦᑎᕋᓱᒃᖢᒋᑦ ᖃᕆᓴᐅᔭᒧᓪᓗ ᑐᖅᑯᕋᓱᒃᖢᒋᑦ ᐊᕝᕗᓇᒃᓯᒪᔪᑦ 
ᖁᒻᒧᒃᑎᑕᐅᓯᒪᔪᒃᑯᑦ ᖃᑯᖅᑕᐅᑉ ᓯᒻᒥᖓᓂᒃ, ᐊᒻᒪᓗ ᐊᒨᕋᕋᓱᒃᖢᑎᒍᑦ ᐊᔾᔨᓕᐅᒐᐅᓂᑯᑦ ᐅᓪᓗᒐᓴᓄᑦ ᑖᒃᑯᓇᓐᖓᑦ 
8−ᖑᔪᓂᒃ ᐊᔾᔨᓕᐅᕈᑎᓂᒃ ᓯᒻᒥᐅᑉ ᐊᕙᑖᒍᑦ. ᑕᐃᒪᑦᑕᐅᖅ ᖃᓂᒋᔮᒍᑦ ᑐᖁᑕᐅᕕᐊᑕ ᓯᒻᒥᖓᓂ ᐊᒨᕋᐃᓪᓗᑕ 
ᑲᑎᖅᓱᒐᐅᔪᓂᒃ ᐱᖓᓱᓂᒃ ᖁᒻᒧᑦᑎᑕᐅᓯᒪᔪᒃᑯᑦ ᐅᔾᔨᖅᓴᐃᔪᓂᒃ ᖃᓄᑎᒋ ᓯᒻᒥᖓ ᐃᖏᕐᕋᓂᖃᓲᖑᒻᒪᖔᑦ ᐅᑭᐅᒃᑯᑦ, 
ᑕᒪᓐᓇᓗ ᐊᓯᔾᔨᖅᐸᓪᓕᐊᓂᖃᒻᒪᖔᑦ. ᐊᔾᔨᓕᐅᕇᓐᓇᖅᑐᑦ ᓇᓗᓇᐃᖅᓯᒪᔪᒃᑯᑦ ᑐᖁᑕᐅᕕᐊᑕ ᓯᒻᒥᖓᓂ ᐊᒻᒪᓗ 
ᐱᖃᓗᔭᓕᒃ ᓯᒻᒥᖏᑦ ᖃᐅᔨᓵᖃᕈᓐᓇᖅᑎᑦᑎᓗᑎᒃ ᖃᓄᖅ ᓯᒻᒦᑦ ᐱᖃᓗᔭᓕᐅᓲᖑᒻᒪᖔᑕ ᖃᔅᓯᓪᓗᐊᓂᓪᓗ ᐊᕐᕌᒎᑉ 
ᐃᓗᐊᒍᑦ ᑕᑯᔅᓴᕈᓲᖑᓂᖏᑕ. ᐊᐅᔭᖓ 2017 ᐃᒃᑮᖑᒐᔪᒃᖢᓂ ᐊᐱᒐᔪᓚᐅᖅᖢᓂᓗ ᐊᕙᑖᒍᑦ ᓯᒻᒥᖏᑕ, ᔪᓚᐃᒥ 
ᐊᐅᒍᑎᑦᑎᐊᖏᒻᒪᕆᒃᖢᓂ ᓄᓇᖓᓐ.  
 
ᖃᓂᒋᔮᑕ ᑐᕆᓂᑎ ᓯᒻᒥᐅᑉ, ᓂᒋᖅᐸᓯᐊᑕ ᐊᐅᓱᐃᑦᑑᑉ ᕿᑭᖅᑕᔾᔪᐋᖓᑕ, ᐃᓕᓯᓚᐅᖅᑐᒍᑦ ᖁᓕᓄᑦ ᐱᖃᓗᔭᓄᑦ 
ᖃᐅᔨᓴᕈᑎᔅᓴᖏᓐᓂᒃ ᖁᒻᒧᑦᑎᑕᐅᓯᒪᔪᒃᑯᑦ ᑕᐅᑐᒍᓐᓇᖁᓪᓗᒋᑦ ᓇᒧᑦ ᐃᖏᕐᕋᔭᒻᒪᖔᖏᑕ ᓯᒻᒥᒧᑦ 
ᕿᑐᓐᖏᐅᖅᑕᐅᓚᐅᖅᖢᑎᒃ. ᖃᐅᔨᔭᖃᖅᖢᑕ ᐃᓚᖓᑦ ᐱᖃᓗᔭᒃ ᓇᓗᓇᐃᒃᑯᓯᖅᑕᕗᑦ ᐃᖏᕐᕋᓂᖃᖅᖢᓂ ᐃᒻᒪᖄ 
~300 ᑭᓛᒥᑕᒥᒃ ᐊᑯᓐᓂᐊᒍᑦ ᐋᒡᒐᓯᐅᑉ−ᕿᑎᖓᑕ ᐊᒻᒪᓗ ᕿᑎᖓᑕ−ᐊᒃᑑᕙ, ᐊᓱᐃᓛᒃ ᐃᒃᑲᕐᕆᖢᓂ ᐊᐅᓱᐃᑦᑑᑉ 
ᓄᓇᓕᐊᑕ ᖃᓂᒋᔭᖓᒍᑦ. ᐃᓚᖓᑦᑕᐅᖅ ᐱᖃᓗᔭᒃ ᐃᖏᕐᕋᓂᒻᒧᑦ ᓅᑕᐅᓪᓗᓂ ᐅᖓᑖᓄᑦ >1000 ᑭᓛᒥᑕᓂᒃ 
ᑕᐅᕙᓐᖓᑦ ᒥᑦᑎᒪᑕᓕᐅᑉ ᐊᑭᐊᖓᑕ ᕿᑭᖅᑕᖓᓂ ᐸᖕᓂᖅᑑᑉ ᓄᓇᓕᐊᑕ ᐅᐊᖕᓇᑦᑎᐊᖓᓄᑦ ᐱᓇᓱᐊᕈᓰᑦ 
ᐊᕝᕕᓂᓖᑦ (6) ᐃᓗᐊᒍᑦ. ᑕᐃᒪᑦᑕᐅᖅ ᐊᒨᕋᐃᓚᐅᒻᒥᔪᒍᑦ ᐊᔾᔨᓕᐅᕇᓐᓇᓲᑦ ᐊᔾᔨᓐᖑᐊᑦ ᐊᔾᔨᓕᐅᒐᖏᓐᓂᒃ ᐊᒻᒪᓗ 
ᖁᒻᒧᑦᑎᑕᐅᓯᒪᔪᒃᑯᑦ ᖃᐅᔨᓴᕈᑎᑦᑎᓐᓂᒃ ᖃᓂᒋᔮᒍᑦ ᖄᖓᓂᓪᓗ ᑐᕆᓂᑎᐅᑉ ᓯᒻᒥᖓᑕ ᖃᐅᔨᓵᕆᓇᓱᒃᑭᓪᓗᒍ 
ᖃᓄᑎᒋᑦ ᐊᓯᔾᔨᖅᐸᓪᓕᐊᓂᖃᒻᒪᖔᑦ ᐅᓪᓗᒐᓴᐃᑦ ᐃᓗᐊᒍᑦ.  


